
公开组 亚军 《屋邨情》 

 

 

惠晴：  

嚟嚟嚟......三二一！好，转甫士，转甫士...... 

 

家善： 

点解要喺度影喎？你睇下人哋陈生、陆太望住喇。 

 

朋友： 

系啰，丑死怪喇。 

 

惠晴： 

嗱，你谂下喎，我哋三个屋村妹 First Hon 毕业，威唔威先？ 

 

三人(齐声笑)： 

哈哈哈...... 

 

惠晴： 

屋邨妹，屋邨妹......而家无名俾你叫呀！ 

 

家善： 

你阿头又系衰啲慨。不过人哋住私楼，系巴闭慨...... 

 

惠晴： 

哼！终有一日，我都会冲出屋村，唔再...... 

 

朋友： 

Sh… 

 

家善： 

嘈醒陆太喇。 

 

朋友： 

你自己一个住，有事起上嚟点算呀？世伯伯母呢？佢哋放心㗎嗱？ 

 

惠晴： 

我同佢哋讲过㗎啦，佢哋根本一啲都唔明。 



 

 

朋友： 

家善，你劝下佢啦。 

 

家善： 

你咁样搬出去住，真系解决到问题咩？ 

 

惠晴： 

我净系知如果一直都住喺度，我一世都只会俾人话系屋村妹。 

 

朋友： 

李惠晴，而家屋村妹好失礼你呀？ 

 

惠晴： 

你哋唔会明㗎喇，你哋都唔好谂住阻我。 

 

家善： 

好呀，你觉得我哋阻住你呀嘛。我哋呢世都唔会再阻你，我哋唔再系朋

友。 

 

朋友： 

惠晴呀...... 

 

家善： 

李惠晴，做咩返嚟都唔讲声呀？ 

 

朋友： 

呢度冻呀，快啲返上楼先啦！ 

 


